
3 uair an chloig

Gach ceist le freagairt
1. Scríobh aiste (c. 600 focal) ar cheann amháin de na hábhair seo a leanas:

(i)
An saol gan an t-idirlíon.

(ii)
Truailliú na timpeallachta in Éirinn: mo réiteach féin ar an bhfadhb.
(iii) The X Factor, Big Brother agus The Apprentice - cén fáth a dtaitníonn cultúr an chlú agus na cáile le daoine?
(iv) An lá ab aistí i mo shaol go dtí seo. 

(v) Taisteal. 

(vi) An cluiche is fearr ar domhan.
2. Aistrigh an sliocht seo go Gaeilge:

When I came to college last September, I didn’t think that I would enjoy it very much. I had to say goodbye to all of my friends from home, pack my bags and move to Drumcondra. However, I got to know people before too long and I now feel quite at home here.

I certainly had a busy year and I got the opportunity to study more than one interesting subject. I loved art and music when I was in secondary school but I spent much time working on my language skills this year because I realised that I would only improve through hard work. My teacher told me on the last day of term that I had made good progress during the year. 

I hope to get a job near home during the summer holidays. That way I’ll earn some money and I’ll be able to afford a great social life with my new friends when I return to college in the autumn. 
3.  (a)
Abair cén inscne atá ag na hainmfhocail seo a leanas. Scríobh an focal i do leabhrán freagraí agus cuir ‘f’ nó ‘b’ lena thaobh.

3.  (b)
Cuir an tAlt (‘an’) roimh na hainmfhocail seo a leanas agus déan cibé athrú is gá. Scríobh na focail amach i do leabhrán freagraí.

4. Foilsíodh Aifric, leabhar oifigiúil na sraithe teilifíse “Aifric” (ar TG4) le déanaí. Baineann an tsraith seo le saol Aifrice, bean óg seacht mbliana déag d’aois, agus téann sí i ngleic le gnáthimeachtaí is gnáthfhadhbanna an déagóra cosúil leis an ngrá agus leis an gcrá. Tá “Aifric” á chraoladh le breis is dhá bhliain anuas agus tá go leor rudaí maithe cloiste agam faoin tsraith seo ó dhaoine óga. Deir siad go dtaitníonn an tsraith seo go mór leo toisc go bhfuil siad in ann ionannú a dhéanamh leis na téamaí go léir inti. 
Ní haon iontas é go bhfuil duaiseanna agus gradaim éagsúla buaite ag stiúrthóirí agus léiritheoirí na sraithe seo: mar shampla, bhuaigh “Aifric” an gradam IFTA don chlár is fearr do dhaoine óga sa bhliain 2007 agus arís sa bhliain 2008. Deirtear go bhfuil “Aifric” ag feabhsú ó chlár go clár cé go raibh an tsraith an-mhaith ón tús. Síleann go leor daoine go bhfuil an tsraith seo ar comhchéim le sraitheanna teilifíse an Bhéarla. Ní hamháin sin, ach meallann an tsraith seo daoine óga i dtreo na Gaeilge. Gabhann fotheidil le chuile chlár sa tsraith freisin, rud a chabhraíonn le daoine nach bhfuil Gaeilge líofa acu go fóill.

Tugann an leabhar Aifric léargas dúinn ar chúlra na gclár seo agus ligeann sé dúinn aithne a chur ar na haisteoirí óga cumasacha. Tá sé an-tarraingteach toisc go bhfuil sé lán de ghrianghraif agus d’ailt ghrinn. Is cinnte go mbainfidh daoine óga an-sult go deo as an leabhar seo. Bhí fonn ormsa cóip a cheannach nuair a chuala mé faoi agus tá sé ar fad léite agam cheana féin.
Roghnaigh as an sliocht sin thuas:

(i) Sampla amháin d’ainmfhocal firinscneach agus sampla amháin d’ainmfhocal baininscneach.

(ii) Sampla amháin d’ainmfhocal teibí agus sampla amháin d’ainmfhocal sa Tuiseal Tabharthach Uatha.

(iii) Sampla amháin d’fhoirm spleách an bhriathair agus sampla amháin den ainm briathartha.

(iv) Sampla amháin den aidiacht bhriathartha agus sampla amháin d’fhorainm réamhfhoclach.

(v) Sampla amháin d’urú agus sampla amháin d’ainmfhocal sa Tuiseal Ginideach.

5. (a)
Cé go bhfeictear steiréitíopaí go minic sa litríocht do pháistí, déanann údair áirithe iarracht na steiréitíopaí sin a cheistiú nó a shárú. Scríobh alt 200 focal faoin gcaoi a dtéann DHÁ leabhar a ndearna tú staidéar orthu i ngleic le steiréitíopaí éagsúla.
AGUS
(b)   Is í an Ghaeilge teanga na tíre seo agus tá sí le feiceáil agus le cloisteáil timpeall orainn. Scríobh alt 200 focal ina bpléifidh tú an ráiteas sin agus bíodh tagairtí ar leith i do fhreagra do na téamaí a pléadh le linn an chúrsa.

